
Y Pwyllgor Busnes          BC244-01 (terfynol)
 
COFNODION Y CYFARFOD 
 
Dyddiad:  3 Gorffennaf 2001    
Amser:  9 a.m.  
Lleoliad:   Ystafell A3.13 
 
Yn bresennol: John Marek, y Dirprwy Lywydd (Cadeirydd) 
   Andrew Davies, Y Trefnydd 
   Jocelyn Davies, Rheolwr Busnes Plaid Cymru 
   William Graham, Rheolwr Busnes y Blaid Geidwadol 
   Peter Black, y Democratiaid Rhyddfrydol 
   

 Paul Silk, Clerc i’r Cynulliad 
   David Lambert, Cynghorydd Cyfreithiol Swyddfa’r  
   Llywydd 
   Andrew George, Clerc i’r Pwyllgor Busnes 

 Marion Stapleton, YP y Trefnydd 
   Adrian Green, Ysgrifenyddiaeth y Siambr 
   Alun Gruffudd, YP y Dirprwy Lywydd 
   
1.  Ymddiheuriadau a chyhoeddiadau
 
1.1  Dywedodd y Dirprwy Lywydd bod Kirsty Williams wedi anfon 
ymddiheuriadau am na allai fod bresennol ac y byddai Peter Black yn ei 
chynrychioli yn ystod gweddill y tymor yn unol â Rheol Sefydlog 13.3.  Roedd 
Marie Knox a Nerys Arch hefyd wedi anfon eu hymddiheuriadau. 
  
2.  Cofnodion y cyfarfodydd blaenorol 
 
19 Mehefin 2001 BC220-01 (terfynol) 
 
2.1 Cyflwynwyd y cofnodion i’r Pwyllgor yn eu ffurf derfynol. Am nad oedd 
sylwadau pellach, byddent yn cael eu cyfieithu'n barod i'w cyhoeddi.   
Gweithredu:  Ysgrifenyddiaeth y Siambr 
  
26 Mehefin 2001 BC236-01 (drafft) 
 
2.2 Cyflwynwyd y cofnodion i’r Pwyllgor yn eu ffurf ddrafft. Awgrymwyd un 
diwygiad a fyddai'n cael ei ymgorffori yn y fersiwn terfynol i'w gyflwyno i'r 
Pwyllgor yn ei gyfarfod nesaf.  Gweithredu:  Ysgrifenyddiaeth y Siambr 
 
3.  Materion yn codi (BC236-01)
 
3.1  Paragraff 3.1 Dywedodd y Trefnydd bod y Prif Weinidog wedi'i hysbysu 
ei fod yn bwriadu trafod y papur ynghylch gweithdrefnau ar gyfer Cwestiynau 
i'r Prif Weinidog gyda'i gydweithwyr ac arweinwyr y pleidiau. Byddai'n adrodd 
yn ôl i'r Pwyllgor yn dilyn y trafodaethau hyn. Gweithredu:  Y Trefnydd i 
adrodd ar hyn. 
 



3.2  Paragraff 3.2 Dywedodd y Trefnydd bod Glyn Davies wedi cael cyfle i 
drafod ei gynnig diddymu mewn perthynas â Rheoliadau Gwastraff 
Rhagnodedig (Cymru) 2001, ond ei fod wedi gwrthod.   
 
3.3 Paragraff 3.4 Dywedodd Andrew George bod papur yn cael ei baratoi ar 
weithdrefnau i ddelio â chynigion diddymu is-ddeddfwriaeth y Cynulliad a 
wnaed o dan y Weithdrefn Weithredol.  Dylai fod ar gael ar gyfer cyfarfod 
nesaf y Pwyllgor. Dywedodd Paul Silk bod adran 67(3) o Ddeddf Llywodraeth 
Cymru yn caniatáu gweithdrefn ar gyfer gwneud cynnig diddymu o fewn 40 
diwrnod gwaith, a bod gwyliau'r haf yn creu anhawster posibl o safbwynt cadw 
at hyn. Dywedodd y Dirprwy Lywydd bod lleihau'r risg o gyflwyno cynnig 
diddymu yn bosibl drwy reoli'r rhaglen ddeddfwriaethol yn ofalus.   Cytunodd y 
Pwyllgor i ofyn barn Swyddfa'r Cwnsler Cyffredinol ar y mater. Gweithredu:  
Ysgrifenyddiaeth y Siambr/Swyddfa'r Cwnsler Cyffredinol  
 
3.4  Paragraff 4.3  Dywedodd Marion Stapleton y byddai gorchmynion Rheol 
Sefydlog 23 yn cael eu rhoi ar y fewnrwyd yn ôl yr un amserlen â'r 
gorchmynion eraill o fis Hydref.  Croesawodd y Pwyllgor y newid hwn i'r 
gweithdrefnau. 
 
3.5  Paragraff 4.5 Cadarnhaodd Marion Stapleton ei bod wedi dosbarthu i'r 
Aelodau y paragraff ychwanegol ar Gonfensiwn y Cenhedloedd Unedig ar 
Hawliau'r Plentyn a oedd i'w ychwanegu at Reoliadau Comisiynydd Plant 
Cymru 2001.  
 
3.6  Paragraff 7.6 Nododd y Dirprwy Lywydd ei fod wedi trafod â Phanel y 
Cadeiryddion sut y gallai'r pwyllgorau pwnc gyfrannu mwy at y broses 
ddeddfwriaethol. Dywedodd y Trefnydd ei fod wedi cytuno i lunio cynigion i'w 
hystyried gan Banel y Cadeiryddion yn yr hydref. Croesawyd hyn gan y 
Pwyllgor.  
 
4. Is-ddeddfwriaeth
 
4.1 Ystyriodd y Pwyllgor Busnes bapur BC239-01 a oedd yn darparu cyngor 
oddi wrth Carwyn Jones, Gweinidog y Cynulliad dros Amaethyddiaeth a 
Materion Gwledig, ar sut i ddelio â Rheoliadau Cynllun Premiwm Arbennig 
Eidion (BSPS) 2001. Cafodd y Rheoliadau hyn eu cyflwyno o dan Adran 3, 
Rheol Sefydlog 23, sy'n caniatáu gwneud is-ddeddfwriaeth (ar y cyd neu 
beidio) gyda Gweinidog neu Adran yn Llywodraeth y DU, Gweithrediaeth yr 
Alban neu Weithrediaeth Gogledd Iwerddon.   
 
4.2 Dywedodd aelodau'r Pwyllgor Busnes wrth y Dirprwy Lywydd eu bod yn 
fodlon â'r argymhelliad y dylai'r rheoliadau drafft gael eu hystyried gan y 
Cynulliad o dan y weithdrefn gyflymach.   
 
4.3 Gofynnodd y Dirprwy Lywydd i Marion Stapleton a oedd fersiwn cyfun y 
Rheoliadau Addysg (Llywodraethu Ysgolion) (Cymru) 2001 (BC-151-01) ar 
gael bellach yn dilyn yr addewid a wnaed yng nghyfarfod y Pwyllgor ar 22 Mai. 
Dywedodd Marion Stapleton y byddai'n holi ac yn adrodd yn ôl yr wythnos 
nesaf.  Gweithredu:  Marion Stapleton 
 



 
5.  Cyngor i’r Cynulliad ynghylch gweithdrefnau 
 
5.1 Nododd y Pwyllgor y papur ar "Procedure for tributes and expressions of 

condolence" (BC243-01).  Bellach, caiff ei ddosbarthu i Brif Weinidog 
Cymru, arweinwyr y Pleidiau eraill a'r Rheolwyr Busnes.   

 
6.  Pwyllgorau
 
6.1  Dywedodd y Dirprwy Lywydd ei fod wedi derbyn llythyr oddi wrth Brif 
Weinidog Cymru a oedd yn galw am newidiadau i aelodaeth a chylch gwaith y 
Pwyllgor Materion Ewropeaidd. Roedd yn galw am system adrodd ffurfiol er 
mwyn sefydlu cysylltiadau effeithiol â'r pwyllgorau pwnc, ymestyn cylch gwaith 
y Pwyllgor i gynnwys materion allanol a'i alluogi i ystyried materion sydd yng 
nghylch gwaith y pwyllgorau pwnc mewn amgylchiadau penodol.  Dywedodd 
bod y cynigion wedi'u hystyried eisoes gan Banel y Cadeiryddion, a oedd yn 
fodlon â hwy.  Cytunodd y Pwyllgor i gymeradwyo'r cynigion a gofynnodd i'r 
swyddogion gyflwyno'r newidiadau angenrheidiol i'r Rheolau Sefydlog.  
Gweithredu:  Ysgrifenyddiaeth y Pwyllgorau 
 
6.2  Dywedodd y Trefnydd ei fod yn pryderu nad oedd y Rheolau Sefydlog yn 
caniatáu i'r Aelodau anfon dirprwyon i bob un o'r Pwyllgorau Sefydlog ac 
eithrio'r Pwyllgor Archwilio.  Dywedodd bod hyn hefyd yn berthnasol i Banel y 
Cadeiryddion. Awgrymodd y Dirprwy Lywydd y dylai'r Rheolwyr Busnes 
ymgynghori â'u grwpiau ynghylch a fyddai caniatáu i'r aelodau anfon 
dirprwyon i bob pwyllgor sefydlog a Phanel y Cadeiryddion yn ddymunol.  
Gweithredu: Y Rheolwyr Busnes i ymgynghori â'u grwpiau ac adrodd ar 
hyn.  
 
7.  Busnes ar y gweill
 
Busnes yr wythnos hon 
 
7.1 Ystyriodd y Pwyllgor papur BC238-01 a oedd yn amlinellu'r busnes y 
cytunwyd arno ar gyfer y Cynulliad yr wythnos honno.  
 
7.2 Dywedodd y Trefnydd nad oedd busnes ychwanegol wedi'i gynnig ar gyfer 
yr wythnos honno.  
 
7.3 Cafodd y Pwyllgor ei atgoffa gan y Dirprwy Lywydd bod y ddadl ar 
Gymorth Busnes yn y Dyfodol y prynhawn hwnnw yn cael ei dwyn ymlaen 
drwy gynnig trefniadol, ac y byddai hyn yn caniatáu iddynt gyflwyno 
gwelliannau y bore hwnnw.   Gofynnodd y Trefnydd am gael gwybod am y 
cynigion hynny mewn da bryd.  
 
Datganiad Busnes Drafft 
 
7.4 Ystyriodd y Pwyllgor bapur BC241-01 a oedd yn amlinellu'r busnes drafft 
ar gyfer y cyfnod o ddydd Mawrth 10 Gorffennaf hyd ddydd Iau 18 Hydref.  
 



7.5 Dywedodd y Trefnydd mai'r prif newid oedd bod y Ddadl ar Araith y 
Frenhines wedi'i haildrefnu i'w chynnal ddydd Iau 19 Gorffennaf yn hytrach na 
dydd Iau 12 Gorffennaf. Ni fyddai'r Ysgrifennydd Gwladol yn bresennol ond 
efallai y byddai Don Touhig AS, yr Is-Ysgrifennydd Seneddol, ar gael.  
 
7.6 Dywedodd y Dirprwy Lywydd bod Deddf Llywodraeth Cymru yn caniatáu 
i'r Ysgrifennydd Gwladol yn unig fynychu cyfarfodydd y Cynulliad.  Er hyn, os 
oedd yr aelodau'n cytuno, byddai'n hysbysu Swyddfa'r Llywydd bod y 
Pwyllgor yn fodlon i'r is-weinidog fod yn bresennol ar yr achlysur hwn. 
Dywedodd yr Aelodau eu bod yn credu'n gryf mai'r Ysgrifennydd Gwladol 
ddylai fod yn bresennol yn y ddadl ac y dylid gwneud pob ymdrech i gynnal 
dadleuon o'r math hwn ar ddiwrnod y byddai'r Ysgrifennydd Gwladol ar gael.     
Er hyn, o dan yr amgylchiadau hyn, roeddent yn fodlon i Mr Touhig fod yn 
bresennol ar 19 Gorffennaf.    
 
7.7 Mewn ymateb i ymholiad gan y Dirprwy Lywydd, cadarnhaodd Marion 
Stapleton bod cyfanswm o 1 awr wedi'i neilltuo ar 10 Gorffennaf ar gyfer dadl 
ar leihau biwrocratiaeth mewn ysgolion a dadl ar wahân ar gynnig i 
gymeradwyo Adroddiad Grant Arbennig Rhif 14 (sy'n gysyllteidig â lleihau 
biwrocratiaeth mewn ysgolion). Er bod disgwyl y gallai'r Aelodau gyfeirio at yr 
Adroddiad Grant Arbennig yn eu cyfraniadau at y ddadl gyntaf, nodwyd y 
byddent hefyd yn gallu cyfrannu at y ddadl ar yr Adroddiad ei hun. Yn yr un 
modd, disgwylid y byddai'n well gan yr Aelodau wneud un cyfraniad a oedd yn 
cwmpasu'r tri gorchymyn, er bod cyfanswm o 30 munud wedi'i neilltuo ar gyfer 
dadleuon ar wahân ar 19 Gorffennaf ar dri gorchymyn sy'n gysylltiedig â'r 
Comisiynydd Plant a'r Safonau Gofal.      
 
7.8 Cafodd y Trefnydd ei atgoffa gan y Dirprwy Lywydd bod angen pennu 
amser ar gyfer aildrefnu'r ddadl ar adroddiad y Pwyllgor Amaethyddiaeth a 
Datblygu Gwledig ar Arallgyfeirio'r Economi Wledig a ohiriwyd ar 28 Mehefin.  
Cydnabu'r Trefnydd hyn a dywedodd ei fod yn ystyried y posibiliadau.  
Gweithredu:  Y Trefnydd   
 
7.9 Cyngor y Pwyllgor i’r Trefnydd ynghylch ei ddatganiad arfaethedig am 
drefn busnes y Cynulliad ar gyfer yr wythnosau’n cychwyn 10 Gorffennaf, 
oedd y dylai fynd rhagddo yn ôl yr amlinelliad yn y datganiad busnes drafft.   
 
8. Materion a gyfeiriwyd o'r cyfarfod llawn
 
8.1 Dywedodd y Dirprwy Lywydd bod papur yn cael ei baratoi ar gyfer Panel y 
Cadeiryddion ar gynigion sy'n cynnig gwelliannau i adroddiadau'r pwyllgorau 
pwnc.    Er hyn, roedd yn annhebygol y byddai'r mater gerbron y Pwyllgor 
Busnes tan yr hydref.    
 
9.  Diwygio’r Rheolau Sefydlog
 
9.1 Ystyriodd y Pwyllgor Busnes ei adroddiad ar y diwygiad i Adran 3, Rheol 
Sefydlog 23, a'i gymeradwyo. Bellach, byddai'n cael ei gyflwyno i'w ystyried 
yn y Cyfarfod Llawn. Gweithredu:  Ysgrifenyddiaeth y Siambr 
 
 



10. Dyfarniadau’r Llywydd
 
Dim 
 
11. Unrhyw fater arall
 
11.1 Mewn ymateb i ymholiad oddi wrth y Dirprwy Lywydd, cadarnhawyd y 
byddai'n bosibl i'r Cynulliad gytuno ar newidiadau i Reol Sefydlog 3 mewn 
Cyfarfod Llawn ddydd Iau, 5 Gorffennaf, ac wedyn ystyried cynnig i bennu 
cyflogau a lwfansau'r aelodau o dan y Rheol Sefydlog diwygiedig ddydd Iau, 
12 Gorffennaf.  
 
11.2 Cyflwynodd y Trefnydd bapur ar Adroddiad Blynyddol Cynllun y Sector 
Gwirfoddol, a fydd yn cael ei ystyried yn y Cyfarfod Llawn ar 17 Gorffennaf.   
Roedd y papur yn ceisio cytundeb i wneud mân newidiadau. Cytunwyd ar hyn.   
 
 
 
YSGRIFENYDDIAETH Y SIAMBR 


